
ԳՈՒՅՔ  ՆՎԻՐԱԲԵՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 19-Ի ԹԻՎ 1863-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի
ՀՀ Սյունիքի մարզպետը գրությամբ ՀՀ ՏԿԵ նախարարություն է ներկայացրել Մեղրի համայնքի ավագանու 15․11․2024թ․ N 109-Ա որոշումը՝ «Հայաստանի Հանրապետության Սյունիքի մարզի Մեղրի համայնքի 07 հուլիսի 2017 թվականի N 62-Ա որոշումը ուժը կորցրած ճանաչելու և Հայաստանի Հանրապետությանը սեփականություն հանդիսացող ամբուլատորիայի շենքը նվիրաբերություն ստանալու մասին», համաձայն որի՝ Մեղրի համայնքի ավագանին համաձայնություն է տալիս Հայաստանի Հանրապետության սեփականություն հանդիսացող Սյունիքի մարզ, համայնք Մեղրի, գյուղ Շվանիձոր, 1-ին փողոց, 18/3 ամբուլատորիա հասցեում գտնվող 163.8 քառ. մետր մակերեսով ամբուլատորիայի շենքը, ինչպես նաև դրա զբաղեցրած, օգտագործման ու սպասարկման համար հատկացված ընդհանուր բաժնային սեփականություն, սեփականություն հանդիսացող 0.0125 և 0.0092 հա մակերեսներով հողամասերը, սեփականատիրոջ բաժինը 0.0125 հա բնակավայրերի հասարակական կառուցապատման հողամասի բաժնային սեփականությունում կազմում է 1638/14277 (այսուհետ՝ Գույք) նվիրաբերությամբ Մեղրի համայնքին տրամադրելուն՝ որպես նախադպրոցական ուսումնական հաստատություն շահագործելու նպատակով։ 
[bookmark: _GoBack]ՀՀ կառավարության 19.12.2019թ-ի N1863-Ա որոշման (այսուհետ՝ Որոշում) 5-րդ կետի կատարումն ապահովելու ընթացքում առաջացել են տարածքի իրավական կարգավորումների որոշակի խնդիրներ, մասնավորապես՝ Որոշմամբ սահմանված գույքերի նկատմամբ առկա իրավունքի պետական գրանցման վկայականների անհամապատասխանություններ, որոնց պատճառով գույքերը ՀՀ Սյունիքի մարզպետի աշխատակազմի կողմից չեն հանձնվել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)։
 Որոշմամբ նախանշված գույքերի Կոմիտեին ամրացման գործընթացը ամբողջությամբ ավարտվել Է 2024 թվականի ապրիլ ամսին: 
Հիմք ընդունելով վերոգրյալը և  Մեղրի համայնքի ավագանու 15․11․2024թ․ N 109-Ա որոշումը (պատճենը կցվում է)՝ մշակվել է «Գույք  նվիրաբերելու և Հայաստանի Հանրապետության կառավարության 2019 թվականի դեկտեմբերի 19-ի թիվ 1863-ա որոշման մեջ փոփոխություններ կատարելու մասին» ՀՀ կառավարության որոշման նախագիծ, համաձայն որի՝ առաջարկվում է  Որոշման մեջ կատարել փոփոխություններ, մասնավորապես՝ Որոշման 5-րդ կետից հանել «Հայաստանի Հանրապետության Սյունիքի մարզի Մեղրու համայնքին՝ որպես նախադպրոցական ուսումնական հաստատություններ օգտագործելու նպատակով նվիրաբերելու համար» բառերը, ուժը կորցրած ճանաչել Որոշման 6-րդ կետը և Սյունիքի մարզ, համայնք Մեղրի, գյուղ Շվանիձոր, 1-ին փողոց, 18/3 ամբուլատորիա հասցեում գտնվող 163.8 քառ. մետր մակերեսով ամբուլատորիայի շենքը, ինչպես նաև դրա զբաղեցրած, օգտագործման ու սպասարկման համար հատկացված ընդհանուր բաժնային սեփականություն, սեփականություն հանդիսացող 0.0125 և 0.0092 հա մակերեսներով հողամասերը, սեփականատիրոջ բաժինը 0.0125 հա բնակավայրերի հասարակական կառուցապատման հողամասի բաժնային սեփականությունում կազմում է 1638/14277, նվիրաբերել ՀՀ Սյունիքի մարզի Մեղրի համայնքին՝ որպես նախադպրոցական ուսումնական հաստատություն շահագործելու նպատակով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող Հայաստանի Հանրապետության Սյունիքի մարզ, համայնք Մեղրի, գյուղ Շվանիձոր, 1-ին փողոց, 18/3 ամբուլատորիա հասցեում գտնվող 163.8 քառ. մետր մակերեսով ամբուլատորիայի շենքը, ինչպես նաև դրա զբաղեցրած, օգտագործման ու սպասարկման համար հատկացված ընդհանուր բաժնային սեփականություն, սեփականություն հանդիսացող 0.0125 և 0.0092 հա մակերեսներով հողամասերը, սեփականատիրոջ բաժինը 0.0125 հա բնակավայրերի հասարակական կառուցապատման հողամասի բաժնային սեփականությունում կազմում է 1638/14277, Մեղրի համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։
        «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

